
Anni-Sofia Niittyvuopio 2021 

Rajjum vueʹssen Sääʹmnuõri čeäʹppvuõđpeeiʹv da Aarktlaž pedagogiikk II -haʹŋǩǩõõzz škooulid riâššum 
škooultõõzzid videoi raajjmõõžžâst. 

Videoi raajjmõš lij samai-i hiâlpp da tõʹst peäss äʹlǧǧe håʹt-i toolkteʹlfooʹnin. Videoin mušttlet mainnâz da tõin 
vueiʹtet tueʹjjeed arggpeivvsaž aaʹššin miõllǩieʹssi. Noorim viiŋkid, koin peäss puârast âʹlǧǧe videoi 
plaanummšest da raajjmõõžžâst. Vuäʹppõõzzid kannat printteed mättʼtõõtjid videoi plaaneem tuärjjõssân 

 

Aalǥâst: 

1. Mâin sniimak? 
Sniimak-a teʹlfooʹnin, tableeʹttin avi sniimâm-mašinain? Lij-a tuʹst taarbšum aparaatt ââʹnnemnalla avi 
taarbšak-a nåkkam uʹčteeʹlest? 
 

2. Ǩeäin ton sniimak? 
Sniimak-a õhttu, kueiʹtes avi šuurab jooukin leʹbe obb klaass viõǥǥin? 
 

3. Mäʹhtt jiânnai ääiʹj taarbšak video raajjmõʹšše? 
Plaanad õõutsââʹjest uʹčteeʹlin mäʹhtt jiânnai ääiʹj taarbšak video raajjmõʹšše. Ääiʹj mâânn 
ideâsttmõʹšše, ǩiõttǩeʹrjjtummša, sniimmʼmõõžž valmštõõllmõʹšše, sniimmʼmõʹšše da editâsttmõʹšše. 
 

4. Materiaali vaaldšummuš 
Uʹčteeʹlest lij šiõǥǥ valvvâd, mäʹhtt mättʼtõõtti seeilte sij materiaalid. Lij kudd, što materiaalid seeiltet 
OneDrive maappâst leʹbe jeeʹres põlvvkääzzkõõzzâst, koozz še uʹčteeʹl peäss. Lij šiõǥǥ ruõkkâd 
ainsmâʹttem diõtt määŋg versioid da reâuggad tuâjjversioin, kååʹtt ruõkkât rajjum muttsi mâŋŋa. Nääiʹt 
ainsmââʹttet, što rajjum muttâz jie läppje. 
 

5. Muuʹšt äännad vieʹǩǩ! 
Uʹčteeʹl stuʹvrrje mättʼtõõttjid videoi plaanummšest da tõi raajjmõõžžâst. Še neeʹttest käunnʼje 
vuäʹppõõzz ideâsttmõʹšše, sniimmʼmõʹšše da editâsttmõʹšše. 

 

Video plaanummuš: 

1. Vaʹlljed teem 
Vaʹlljed teem, kååʹtt ǩeäss tuu miõl, da viǥškueʹđ idea tõʹst ooudâs. Ideâsttmõõžž vieʹǩǩen kannat 
tueʹjjeed juurdkartt. 
 

2. Vaʹlljed video genre da sniimmâmtäävtõs 
Vaʹlljed mõõnnalla haaʹlääk sniimmâd da ǩeän/mõõn haaʹlääk sniimmâd. Pâi âʹlmm lij raajjân ko 
vaʹlljääk genre da sniimmâmtäävtõõzz. 
 
Ouddmiârk videoi genrein: animaatio, čuäʹjteeʹlm leʹbe mõõn-ne raajjmõõžž sniimmʼmõš, 
musikkvideo, dokumeʹntt leʹbe myday. 
 

3. Plaanad da ǩeeʹrjet ǩiõttǩeeʹrjtõõzz 
Ǩiõttǩeʹrjjtummša ǩeeʹrjtet video šõddmõõžžid podd pooddâst da tõi pešttmõš.  Lij pueʹrr raajjâd še 
karttǩiõttǩeeʹrjtõs, mâʹst plaanääk måkkam kaart haaʹlääk mõõn poʹdde. Ǩiõttǩeʹrjjtõõzz siiskâž vuäitt 
mottjed poka sniimak, teʹl säättak hoʹhssjed poʹdde aivv ođđ ǩiõččâmvueʹjj! 
 
Vaʹlljed spokoi sniimmâmpäiʹǩǩ, što jiõn koʹlle puârast da smiõtt, taarbšak-a kuliissid sniimmâm 
vääras. Smeâtt še, måkkam neävvaid, mâʹte čuõvid leʹbe rekvisiitt taarbšak sniimmʼmõõžži vääras. 
Jõs sniimak ålggan, muuʹšt, što piõgg pâššan tuõđi hieʹlǩeld videooʹje. Sniim âʹte piõggâst suõjjeei 
pääiʹǩest da kååit sniimmâd kuuʹlmest, koʹst ij piõgg vuõiʹǧǧest sniimmâm-mašinaaʹje leʹbe teʹlfooʹne, 

što jiõnn kooll pueʹrben. Ǥo sniimak seʹst jiõnn ij kuul kookkâs, teʹl sniim jäänmõsân kueiʹt mettar 
ǩeeʹjjest. 
 
Jõs jiõn jie ooʹnnest videost, leâša kartt lij pueʹrr, vuäitak lââʹzzted jiõnnjuõn mâʹŋŋlakast. Tõt tueʹjjad 
siõmmna lââʹss tuâj, leâša nääiʹt šiõǥǥ materiaal ij taarbâž vieʹltǩâni sniimmâd oʹđđest. 
 
Ǥo vaʹlljääk sniimmâmpoodd, kannat še smiõttâd måkkam toobdâlm haaʹlääk videooʹje. 
Sniimmâmpääiʹǩ toobdâlm vuäitt mottjed ouddmiârkkân čuõvvubun da vieʹsslubun leʹbe teämmsubun 
da mååsksubun čuõvtõõzzin. 
 
Vaʹlljed videooʹje čuäʹjtõõllʼjid da harjjtõõllâd video ǩiõttǩeeʹrjtõõzz da repliikid. Videooʹje vuäitt še 
liântteed pååđai jiõn. 
 

4. Sniim uuʹccmõsân 10 sekuunt välddõõzzid 
Sniim uuʹccmõsân 10 välddõõzz per tåimmjummuž, mâin vuäitak vaʹlljeed pueʹrmõõzzid ǥo editââstak 
video. Siâssõõlât še, što sniimât da noorât nc. pâʹjjmeärrsaz materiaal, mõõn vuäitt nuʹtt haaʹleeʹl 
ââʹnned editâsttmõõžž pooddâst. 
 

5. Vaajtõõl sniimmâmkuuʹlm da vääʹld lokku čuõvtõõzz! 
Sniimmâmkuuʹlm vaajtõõllmõõžžin vuäǯǯak rajjum hieʹlǩeld arggpeivvsaž aaʹššin miõllǩieʹssi. 
Vaajtõõl tõnt sniimmâmkuuʹlm da kååiʹt mõõn-ne oođâs, sätt leeʹd, što vuäǯǯak tuõđi fiin välddõõzzid! 
Jõs vaajtak sniimmâmkuuʹlm vuäitak še vuäǯǯad välddõõzzid pueʹrab čuõvtõõzz. 
 
Ouddmiârk sniimmâmkuuʹlmin: âʹlddkartt, čõõʹlmi õllâdvuõtt, vueʹllkuʹlmm. 

 

Muuʹšt še: 

- Sniim video läskkad 
- Videooʹje vuäitt lââʹzzted editâsttmõõžž poodd še stillkaartid. 
- Ǥu video lij editâsttum haaʹlääm hammu, tõõzz lââʹzztet algg- da loppteeʹkstid di musiikk 

o Algg- leʹbe loppteeʹkstin lij pueʹrr puʹhtted ouʹdde jm. ǩiõttǩeeʹrjteei, sniimmi, čuäʹjtõõlli, 
čuõppi, musiikk käivv/čuäʹjteei da stuʹvrrjum uʹčteeʹl 

o Vuäitak puʹhtted äššad ouʹdde še lââʹzzteeʹl animaatio da teeʹkstid videooʹje 
o Lââʹssen videooʹje vuäitt lââʹzzted teeʹkstʼtõõzzid 

- Ǩeeʹrjet videost muäʹdd ciâlkki kokksaž čiõʹlǧǧõsteeʹkst 
- Ciist jeärrsi privaattlažvuõđ jeäʹl-ǥa sniim siʹjjid lååʹvtää. Tobddõõđ še nuõrisuåvtõõzz staani staani 

sââʹj vuäʹpstõʹsse, što videoi raajjmõš lij pukid šiõttâl da mättʼteei ǩiõččlâsttmõš: 
https://nuor.fi/fi/turvallisen-tilan-ohjeistus/  

 

Ouddmiârk videoin: 

Unna Junná: https://yle.fi/aihe/artikkeli/2008/02/25/unna-junna-saamenkielinen-lasten-tv  

Oktavuohta.com seeidast vuäitt tobdstõõttâd sääʹm jieʹllikaʹrtte: https://www.oktavuohta.com/sami-filbma  

Nuõrisuåvtõõzz Youtube -kanaal: https://www.youtube.com/channel/UCjkkb-JuwpbPT2_WswpJ2Pw/videos  

Sääʹmteeʹǧǧ Youtube -kanaal: https://www.youtube.com/channel/UCAklOVRocVzAlJJYqLlhivQ  

Sääʹm škooultemkõõskõõzz Youtube -kanaal: https://www.youtube.com/c/SAKKMedialinja/live  

https://nuor.fi/fi/turvallisen-tilan-ohjeistus/
https://yle.fi/aihe/artikkeli/2008/02/25/unna-junna-saamenkielinen-lasten-tv
https://www.oktavuohta.com/sami-filbma
https://www.youtube.com/channel/UCjkkb-JuwpbPT2_WswpJ2Pw/videos
https://www.youtube.com/channel/UCAklOVRocVzAlJJYqLlhivQ
https://www.youtube.com/c/SAKKMedialinja/live

Sohkaršohkka kåčč sniimmâd fiiʹlmid säämas: 
https://yle.fi/uutiset/osasto/sapmi/sohkarsohkka_hastala_govvet_filmmaid_samegillii/10088500  

 

 

 

 

 

 

 

 

 

 

 

 

 

 

 

Snimldõõǥǥ: Sääʹmteʹǧǧ 

Käivv: Yle Oođâsklaass rajjum mättʼtõsvideo, koin tobdstõõđât videoi raajjmõʹšše, neävvaid da õõlmtõʹsse 
Videoid vuäitt ǩiõččâd klaassin leʹbe mättʼtõõttji vuäiʹtte ǩiõččâd tõid jiõččânji vueʹssen plaaneemtuâj: 

https://yle.fi/uutiset/osasto/sapmi/sohkarsohkka_hastala_govvet_filmmaid_samegillii/10088500

